
DEBA GOIENEKO MINTEGIA 1 

 

UNITATE DIDAKTIKOEN JUSTIFIKAZIOA 

 

Unitate didaktiko hauek planteatzeko zergatiak hauxek dira: 

 

• Gorputz Hezkuntzan, beste arloetan baztertuta dauden 

edo oso noizbehinka lantzen diren ikaskuntza-irakaskuntza 

ekintza ugari garatzen dira. Ekintza hauek duten hezkuntza 

potentzial fisikoa eta psikikoa ahaztu gabe. 

 

• Proposatutako ekintzek sexu ezberdintasunaren  ondorioz 

gerta daitezken edozein diskriminazio ekiditzen laguntzen 

dute, gizartean egun indarrean dauden estereotipoen 

kontra. Estereotipo hauek neskekin elkartzen dituzte 

espresio eta erritmo mugimenduak, eta indar, agresibitate 

eta konpetibitate elementuak, berriz mutilekin. 

 

 

• Agian beste arloekin zerikusi haundiagoa daukatelakoan, 

Gorputz Hezkuntzan askotan baztertuta edo nohizbehinka 

landutako herri dantzak garatzen ditugu, hauek duten 

hezkuntza potentzial fisiko eta motorea kontuan harturik. 

 

• Taldearen antolaketa era ezberdinak eskaintzen dizkigute; 

honek norberaren eta taldekide guztien parte hartzea 

errezten du eta era berean elkar onartzea. 

 

 

• Beharrezkoa den materiala errez lortzen da; ekintza 

askotan etxetik ekarritako materiala erabil daiteke. 

 

 

 

 

 



DEBA GOIENEKO MINTEGIA 2 

LANDUTAKO HELBURU OROKORRAK 

 

Nahiz eta lotura eduki arloko zortzi helburuekin bereziki 

ondorengo lau hauetan oinarritu gara unitate hau garatzeko 

orduan. 

 

1. Norberaren gorputzaren hautemate- eta mugimen-aukerak 

aztertzea eta gauzatzea, nork bere buruan arreta jartzeko eta 

konfiantza hartzeko; horrela, norbera ongi sentitzea onuragarria 

izango da osasunerako.  

5. Gorputzaren eta mugimenduaren adierazpen-baliabideak 

estetikoki eta sormenez erabiliz, gauzak aurkitzea eta 

adieraztea; horrela, norberaren mugimenduen bidez, horiek 

sentitu, bizi, onartu eta pertsonalizatu egingo dira. 

7. Euskal Herriko eta beste kultura batzuetako tradizio ludikoek 

eta fisiko nahiz kirolekoek duten gizarte- eta kultura-kutsua 

aintzat hartzea, euskal kulturaren eta beste kultura batzuen 

balioak errespetatzeko eta balioesteko; horretarako, herri-

jolasak eta -adierazpenak eta jolas eta adierazpen tradizionalak 

egingo dira. 

8. Jarduera fisikoen aniztasuna, jolas motak, tradizio ludikoak, 

kirol-jarduerak eta dantzak ezagutzea eta gizarteko eta 

kulturako hainbat irizpide kontuan hartuta balioestea, euskal 

kulturaren balioak aintzat hartzeko. 

 

 

 

 

 

 

 

 

 



DEBA GOIENEKO MINTEGIA 3 

LANDUTAKO OINARRIZKO KONPETENTZIAK 

 

2. Ikasten ikasteko gaitasuna. 

 

Proposatzen diren ekintzekin, gehienbat globalak, bere buruak 

dituen aukerak eta gabeziak ezagutu ditzake… 

 

4. Hizkuntza-komunikaziorako gaitasuna. 

 

Egiten diren ekintza gehienetan hitzaz aparte gorputza ere 

erabiltzen da komunikatzeko bai sentimenduak, ideiak, egoera 

ezberdinak… 

 

6. Gizarterako eta herritartasunerako gaitasuna. 

 

Ekintza asko taldeka izateak errespetua lankidetza harremanak 

eta abar lantzeko aukera ematen du… 

 

7. Giza eta arte-kulturarako gaitasuna. 

 

Txula-lai eta San Petrike lantzeko momentuan… 

 

8. Norberaren autonomiarako eta ekimenerako gaitasuna. 

 

Gorputzekin adierazi behar denez bakoitzak bere sentimendu, 

ideiak eta abar autonomoki adierazi behar du.  

 

 

 

 

 

 

 

 

 



DEBA GOIENEKO MINTEGIA 4 

HELBURU DIDAKTIKOAK 

 

Ikaslearen desinhibizioa garatzea. 

Norberak bere burua (psikiko eta fisiko mugak) ezagutzea. 

Ahozko komunikazioa ez dena erabiltzea (sentimenduak, ideiak, 

sentsazioak...). 

Musika desberdinen erritmoa jarraitu, ezagutu eta gozatzea. 

Sormena landu eta garatzea. 

Lankidetza, errespetu hezkidetza eta abar bezalako jarrerak 

lantzea. 

Autonomia garatzea. 

Harremanak lantzea. 

Euskal kulturaren baloreak aintzat hartzea. 

 

EDUKIAK 

 

– Gorputzaren eta mugimenduaren adierazpen-aukerak. 

– Taupada eta erritmo-egitura errazen sinkronizazioa. 

– Euskal dantzen oinarrizko pausoak eta jauziak. 

– Gorputzaren, keinuen eta mugimenduen bidezko emozio eta 

sentimenduen kanporatzea. 

– Pertsonaia, objektu eta egoeren imitazioa. 

– Norberaren gorputzaren bidezko adierazpenaren gozamena. 

Objektuen eta materialen bidezko adierazpen-aukerak. 

– Gorputzaren bidezko komunikazioa. 

– Gorputzaren barne- eta kanpo-erritmoaren ikerketa. 

 
 
 
 



DEBA GOIENEKO MINTEGIA 5 

EBALUAZIO IRIZPIDEAK (1. ZIKLOA) 

 

1.1.     Mugimenduaren bidez ritmoak jarraitzen ditu. 

1.2. Euskal kulturako dantza errazak egiten ditu. 

1.3. Edozein musikarekin erritmoa eramateko kapaz da. 

1.4. Mugimenduaren bidez bere sentimenduak adierazten 

ditu. 

1.5. Pertsonaiak, egoerak antzezteko gai da. 

1.6. Proposatutako jarduerak naturaltasunez burutzen 

ditu. 

1.7. Sormena erakusten du ekintzak egiteko orduan. 

1.8. Interesa erakusten du. 

1.9. Ikusmen eta entzumen sekuentzia bat desagertu 

ondoren errepikatzeko gai da. 

1.10. Hartzen dituen gorputz jarrerak. Bere mugak eta 

besteenak errespetatzeko gai da. 

1.11. Ikasgelan egiten diren jardueretan parte hartzen du. 

1.12. Jardueretan proposatzen diren rolak onartzen ditu. 

1.13. Ikaskideak errespetatzen ditu 

 

 

 

 

 

 



DEBA GOIENEKO MINTEGIA 6 

 
EBALUATZEKO TRESNAK (BEHAKETA FITXA)  
 
SAIO ZENBAKIA  
 
 
IKASLEAK 
 
 

                    

 
ERRITMOA 
 

                    

 
DANTZA 
 

                    

 
SORMENA 
 

                    

 
DESHINIBIZIOA 
 

                    

 
JARRERA 
 

                    

 
OHARRAK : 
 
 
 



DEBA GOIENEKO MINTEGIA 7 

 

 
1. saioa 

 
 

EDUKIN BLOKEA: GORPUTZ ADIERAZPEN ETA KOMUNIKAZIOA  
 
UNITATE DIDAKTIKOA: Irudimenarekin jolasten 
 
HELBURUAK: Deshinibizioa, musikarekin jolastu eta gozatu. Keinuz eta 
mugimenduz komunikatzea. 
 
KONPETENTZIAK: 2, 4, 6, 7, 8.        
 
MATERIALA: Pandero bat, txiribito bat, musika aparatoa eta musikako CD 
ak. 

 
1. zikloa 

 
BEROKETA: 
 
“Animalien harrapaketa”:  Norbaiten izena eta animali 
bat esan eta talde osoa animali hori bihurtuko da izena 
harrapatzailea izango delarik. Seinalea ematerakoan “haur 
guztiak” ume bihurtuko dira. 
 
“Zonbiak”:  Zonbiak haur guztiak harrapatu beharko ditu, 
harrapatutakoak zonbi bihurtuko dira. Horrela denak 
harrapatuta egon arte. 
Zonbia, txilibituaren soinuarekin mugituko da, txistukada  
bakoitzean pauso bat emanez. Haurrak aldiz panderoaren 
soinuarekin mugituko dira,kolpe bakoitzean pauso bat 
emanez. 
 
ATAL NAGUSIA:  
 
“Letrak antzeztu”:  3-4 ko taldeak egin eta 5 letra 
desberdin irudikatuko dituzte lurrean gorputzarekin, 
ondoren gelaren aurrean irudikatu besteak asma dezaten. 

 
“Musikarekin dantza”:  Edozein musika ipini eta beraien 
kontura musika hori jarraituz dantza egin edo erritmoa 
jarraitu. Musika geratzerakoan, estatua bat egin. Ondoren 
musika desberdin bat jarri berdina egiteko. 
 
“Moda desfilea”:  Banku suediarren gainean moda desfile 
bat egin musika jarraituz. 
 
LASAITASUNA: 
 
“Mimika”:  Ume bat beste guztien aurrean ipini eta 
pertsonai edo egoera bat imitatu. Beste guztiak asmatzen 
saiatuko direlarik 

 
DUTXA 

DEBA GOIENEKO MINTEGIA 8 

 

 
2. saioa 

 
 

EDUKIN BLOKEA: GORPUTZ ADIERAZPEN ETA KOMUNIKAZIOA  
 
UNITATE DIDAKTIKOA: : Irudimenarekin jolasten 
 
HELBURUAK: Deshinibizioa, musikarekin jolastu eta gozatu. Keinuz eta 
mugimenduz komunikatzea. 
 
KONPETENTZIAK: 2, 4, 6, 8.        
 
MATERIALA: Musika aparatoa, musikako CD ak, baloi bat eta uztaiak. 

 
1. zikloa 

 
BEROKETA 
 
“Kopiaketa”: Espazio osoa erabiliz, musikaren 
laguntzarekin taldeko batek egiten dituen mugimenduak 
besteak kopiatu. Ibili, saltoak, pauso handiak... 
 
“Aztia”:  Azti bat baloiarekin, ikutzen duen jendea, 
animali bihurtuko ditu, txerri, txori, asto 
e.a...harrapatutakoak  harrapatzaile bihurtuko dira. 
 

ATAL NAGUSIA 
 
“Puxika erraldoia”: Puxika erraldoi bat bageneukan 
bezala jolastu. Talde osoa puxika batekin. Bi, hiru edo lau 
laguneko taldeetan. Eskuak erabiliz, putz eginez... 
(musikaren laguntzaz). 
 
“Argazkia”:  Bost sei laguneko taldeak egin eta argazki 
bat egiteko posea asmatu behar dute. Sakabanatu eta 
musika jarraitu, gelditzen denean berriro ere  argazki bera 
sortu beharko dute. 
 
“Uztai batetik bestera”: Uztaiak lurrean sakabanatu eta 
bakoitzean ume bat sartu.Uztaiez aldatzeko guk esandako 
pausu kopurua eman beharko dute. 
 

LASAITASUNA 
 
“Imana”:  Bikoteka, batek eskuetan imana edukiko du eta  
bere bikotearen aurpegian eskua jarriz mugimenduak 
eginaraziko dizkio, musika jarraituz.. 
 
 
DUTXA 

DEBA GOIENEKO MINTEGIA 9 

 
3. saioa 

 
 

EDUKIN BLOKEA: GORPUTZ ADIERAZPEN ETA KOMUNIKAZIOA  
 
UNITATE DIDAKTIKOA: : Irudimenarekin jolasten 
 
HELBURUAK: Deshinibizioa, musikarekin jolastu eta gozatu. Keinuz eta 
mugimenduz komunikatzea. 
 
KONPETENTZIAK: 2, 4, 6, 8.        
 
MATERIALA: Musika aparatoa, musikako CD ak eta Txulalairen musika. 

 
1. zikloa 

 
BEROKETA 
 
“Denok-denokin”:  Bakoitza bere kontura arituz, 
irakasleak gorputz atalen bat esatean, parean 
daukatenarekin, gorputz–atal hori elkartu,gero bere 
kontura jarraituz. Bikoteak aldatzen joan. 
 
“Eragozlea”:  Bikoteka jarrita, batak besteari irakasleak 
egindako gorputz-atala ikutzen saiatuko da eta besteak ez 
dio utziko. Adb: ukondo-ukondo. 
 

ATAL NAGUSIA 
 
“Txulalai”:  

1- Eskuak loturik borobilean, eskumara biraka 
musikaren erritmoa jarraituz, gero ezkerrera. 

 
2- Eskuak eta besoak gora altxatu eta era berean 

eskumako hanka aurreratu. 
Eskuak eta besoak jeitsi ezkerreko hanka 
atzeratuz. 
 

3- Zure eskumako bikoteari ipurdikada bat eman 
eskumako besoa altxatuz. Gero berdin egin zure 
ezkerreko bikotearekin. 
Irakasleak esandako aginduak beteko dituzte. 

 
“Kolore-kolore”:  Txano gorria duenari, forro polarra 
duenari... airean altxatu. 
5 belauna desberdin ukitu.  
Zeozer berdea. 

LASAITASUNA 
 
“Puzlea”:  Bost, sei laguneko taldeetan. 1,2,3 esaten 
denean bat bildu bilduta dagoela beste guztiak inungo 
tarterik utzi gabe bere inguruan, gainean kokatu behar 
dira. 
DUTXA 

DEBA GOIENEKO MINTEGIA 10 

 

 
4. saioa 

 
 

EDUKIN BLOKEA: GORPUTZ ADIERAZPEN ETA KOMUNIKAZIOA  
 
UNITATE DIDAKTIKOA: : Irudimenarekin jolasten 
 
HELBURUAK: Deshinibizioa, musikarekin jolastu eta gozatu. Keinuz eta 
mugimenduz komunikatzea. 
 
KONPETENTZIAK:     2, 4, 6, 8.           
 
MATERIALA: Musika aparatoa, musikako CD ak eta Txulalairen musika. 

 
1. zikloa 

 

BEROKETA 
 
“Dragoiaren buztana”:  Denak gerritik helduta elkartuta, 
aurrekoak (burua) atzekoa (buztana) harrapatu behar du. 
 
“Bat, bi, hiru”:  Bakoitza libre ibili espaziotik zehar 
dantzatzen. 1 zenbakia esandakoan parekoarekin eskua 
eman eta zarbaitetaz hitz egin. 2 esaterakoan ondoan 
dagoenari begietara begiratzen gelditu. 3 esaterakoan 
ondokoarekin dantza egin.Bikoteak aldatzen joan. 
 

ATAL NAGUSIA 
 
“Bikote aldaketa”:  Bakoitza bere kontura, musika 
ipintzen denean bikotearekin dantzatu. Gelditzen denean, 
bakoitza bere kontura, eta berriz musika ipintzen denean, 
bikotea aldatu. 
 
“Soka”:  4 edo 5eko taldeak egin eta eskuetatik heldu  
bakoitzak zenbaki bana dutelarik. Beraien zenbakia 
esaterakoan sokaren buruan ipini eta kalegira gizan ibiliko 
dira. 
 
“Txulalai”:  Aurreko egunekoa errepasatu. 
 

LASAITASUNA 
 
“Orkestra”:  Bat kanpoan gelditzen da eta besteak borobil 
bat egiten dute. Borobilean daudenen artean zuzendari bat 
hautatuko da eta musika tresnak jotzen hasiko da, besteak 
imitatu egingo dutelarik, kanpoan zegoena, erdian 
ipintzen da, eta zuzendaria zein den asmatu behar du. 
 
DUTXA 

DEBA GOIENEKO MINTEGIA 11 

 
5. saioa 

 
 

EDUKIN BLOKEA: GORPUTZ ADIERAZPEN ETA KOMUNIKAZIOA  
 
UNITATE DIDAKTIKOA: : Irudimenarekin jolasten 
 
HELBURUAK: Deshinibizioa, musikarekin jolastu eta gozatu. Keinuz eta 
mugimenduz komunikatzea. 
 
KONPETENTZIAK: 2, 4, 6, 8.        
 
MATERIALA: Musika aparatoa, musikako CD ak, Txulalairen musika, 
antifazak ez ikusteko eta banku suediarrak. 

 
1. zikloa 

BEROKETA 
Musikaren erritmoa  jarraituz borobilean mugitu. Bi 
borobil bata bestearen barruan eta bakoitza norantza 
baten. Musika gelditzean aurrean duzunarekin ispiluaren 
jolasa egin, berriz ere musika hasi arte. 
 
Lehenengoak egiten duena egitera. 
 

ATAL NAGUSIA 
 
“Soinuen basoa”: Ikasleen artean animali desberdinak 
banatzen dira belarrira esanda. Seinalea ematean  eta 
begiak itxita, bakoitzak bere animaliaren soinua imitatu 
behar du eta bere kideak aurkitu. 
 
“Autobusean bidaia”:  Banku suediarretan eseri bata 
bestearen atzean eta autobus bat balitz bezala antzeztu. 
Gidariak adierazpen bat egiten du eta autobusekoak 
antzeztu behar dute. Adib. “kontuz, batxe bat dago hor 
aurrean...” eta salto egin behar dute batxea egongo balitz 
bezala. Gidaria,hasieran irakaslea izango da baina gero 
beraiek egingo dute. 
 
“Pertsonak imitatu” : jaio berriak, agure – atsoak, 
umeak, errenak, andereñoa – maisua, txinatarra, segalaria, 
…. Irakasleak esan eta denok batera imitatzera (irakasleak 
ez du eredurik emango) 
 
“Txulalai”:  Azkeneko aldiz egin. 
 

LASAITASUNA 
 
“Telefono izorratua”:  Telefono izorratuaren antzera. 
Baina aurpegiko gestuak eginez. Lehenengoa eta azkena 
aurpegi berdinarekin gelditu behar dira 
 
DUTXA 

DEBA GOIENEKO MINTEGIA 12 

 
6. saioa 

 
 

EDUKIN BLOKEA: GORPUTZ ADIERAZPEN ETA KOMUNIKAZIOA  
 
UNITATE DIDAKTIKOA: : Irudimenarekin jolasten 
 
HELBURUAK: Deshinibizioa, musikarekin jolastu eta gozatu. Keinuz eta 
mugimenduz komunikatzea. 
 
KONPETENTZIAK: 2, 4, 6, 8.        
 
MATERIALA: Musika aparatoa, musikako CD ak, San Petrikeko musika eta 
aulkiak edo uztaiak. 

 
1. zikloa 

BEROKETA 
“Kokrodilo eta esploratzaileak”:  Erreka bat egiten da 
eta bertan kokrodiloak daude. Esploratzaileak baster 
batetik bestera pasatu behar dira. Erreka saltatuz 
harrapatutakoak harri bihurtuko dira, errekan etzanda 
geratuz. Harri hauen gainetik pasa ezkero. Aske geratuko 
dira. 
 
Musika jarri eta ikasleak musikaren erritmora  dantzatzen 
ari direla irakasleak zenbaki bat esango du eta ikasleak 
binaka, hirunaka, launaka,… dantzatu beharko dute. 
 
Aldaera: Musika kendu eta haurrek musika zeukan 
erritmoa jarraitu beharko dute. 
 

ATAL NAGUSIA 
 
“San Petrike”:  San Petrike musika jarri eta bakoitzak 
nahi duen bezala musikaren erritmoa jarraitu. 
 
“San Petrike”:  San Petrike dantzaren lehenengo pausoak 
hasi ikasten. 
 
“Aulkien jolasa”:  Uztaiak borobilean, ikasleak baino 
uztai bat gutxiago. Musika gelditzean uztai barruan 
sartzera. Kanpoan gelditzen dena kanporatua. (Borobil 
bakarra egin beharrean, 2 edo 3 borobil egin daitezke, 
azkarrago amaitzeko eta kanporatuak horrenbeste ez 
itxaroteko. Aldaera: kooperatiboa, uztaiak kanporatuz 
baina ikasleak ez. 
 

LASAITASUNA 
 
“Plastilina”:  Bikoteka eta bata bestea moldeatzera 
plastilina balitz bezala. 
 
DUTXA 

DEBA GOIENEKO MINTEGIA 13 

 
7. saioa 

 
 

EDUKIN BLOKEA: GORPUTZ ADIERAZPEN ETA KOMUNIKAZIOA  
 
UNITATE DIDAKTIKOA: : Irudimenarekin jolasten 
 
HELBURUAK: Deshinibizioa, musikarekin jolastu eta gozatu. Keinuz eta 
mugimenduz komunikatzea. 
 
KONPETENTZIAK: 2, 4, 6, 8.        
 
MATERIALA: Musika aparatoa, musikako CD ak eta San Petriken musika. 

 
1. zikloa 

BEROKETA 
 
“Txakurrak”:  Txakurrak edo beste animali bat imitatzen 
egin dezakegu. Txakurrak direnak besteak harrapatzera 
juan behar dira jolasa guztiak harrapatuta dazenean 
bukatzen da. 
 
“Sorginak, printzeak eta igelak”:  Sorginak 
harrapatzaileak izango dira. Harrapatutakoak igelak 
bihurtzen dira eta igelak imitatuko dituzte libratzeko  
printzea musuak ematen  joango da. 
 

ATAL NAGUSIA 
 
“San Petrike”:  San Petrikerekin jarraitu. 
 
“Keinuak”:  5 – 6ko taldetan banatuta. Txandaka talde 
bakoitzetik ikasle bat irakaslearengana hurbildu eta berak 
esandako hitza antzesten saiatuko da. Lehenengo 
asmatzen duen taldearentzat puntu bat.  
 
“Gorputzarekin musika sortu”:  Talde txikietan (4-5) 
gorputza erabiliz musika sortu behar dute. Ondoren 
besteei erakutsi. 
 

LASAITASUNA 
 
“Simonek dio”:  Irakasleak agindu ezberdinak emango 
dizkie, baina agindua betetzeko aurretik beti esan behar 
du “Simonek dio…”. Hau esaten ez badu haurrak geldi 
geratu behar dira. 
Ekintzak izan daitezke: era ezberdinetako jauziak, 
desplazamendu ezberdinak, edozein 
ekintza…Lasaitasunerako erabili nai badugu, ekintza 
lasaiagoak proposatu daitezke: lateralitateari buruzko 
ekintzak, oreka, imitazioa… 
 
DUTXA 

DEBA GOIENEKO MINTEGIA 14 

 
8. saioa 

 
 

EDUKIN BLOKEA: GORPUTZ ADIERAZPEN ETA KOMUNIKAZIOA  
 
UNITATE DIDAKTIKOA: : Irudimenarekin jolasten 
 
HELBURUAK: Deshinibizioa, musikarekin jolastu eta gozatu. Keinuz eta 
mugimenduz komunikatzea. 
KONPETENTZIAK: 2, 4, 6, 8.        
 
MATERIALA: Musika aparatoa, musikako CD ak, Txulalairen musika, 
Besoen aurrera musika, han zeuden musika, Antzezlana egiteko materiala 
(txartelak egoera desberdinekin, izarak...) eta teniseko pilotak. 

 
1. zikloa 

 

BEROKETA 
 
“Besoak aurrera”:  Musikarekin dantza egin. 
 
 
 
“Han zeuden”: Abestiarekin dantza egin. 
 

ATAL NAGUSIA 
 
 
“Antzezlana”:  4 - 5ko taldetan banatuta. Irakasleak 
egoera desberdinak edukiko ditu txarteletan eta talde 
bakoitzari bat emango dio. Ondoren antzezlana 
prestatzeko denbora emango zaie, material desberdina 
erabiltzeko aukera emanik: oihalak, jantziak, pikak, 
uztaiak,… 
 

1. egoera: banketxe baten lapurreta 
2. egoera: futbolzaleak partidua ikusten 
3. egoera: medikuaren kontsulta 
4. egoera: animaliak basoan 
5. egoera: ume txikiak jolasean 

 
“San Petrike”:  San Petrikerekin bukatu. 
 
 

LASAITASUNA 
 
“Masajea”:  Teniseko pilota batekin bata besteari masajea 
eman. 
 
 
 
DUTXA 

DEBA GOIENEKO MINTEGIA 15 

 
9. saioa 

 
 

EDUKIN BLOKEA: GORPUTZ ADIERAZPEN ETA KOMUNIKAZIOA  
 
UNITATE DIDAKTIKOA: : Irudimenarekin jolasten 
 
HELBURUAK: Deshinibizioa, musikarekin jolastu eta gozatu. Keinuz eta 
mugimenduz komunikatzea. 
 
KONPETENTZIAK: 2, 4, 6, 8.        
 
MATERIALA: Musika aparatoa, musikako CD ak,  antifazak ez ikusteko eta 
oztopo batzuk. 

 
1. zikloa 

BEROKETA 
 
Musika desberdinekin eta bolumenarekin jolastu. 
Musika bajua dagoenean mugimendu lasaiak eta musika 
altua dagoenean mugimendu arinagoak eragin. 
 
“Espazio murriztua”:   Irakasleak pixkanaka, pixkanaka  
murrizten du espazioa, ikasleak musikaren erritmoa 
jarraituz bere lekua topatuko dute. Euren artean ezin dira 
ukitu bestela prenda bat egin beharko dute. 
 

ATAL NAGUSIA 
 
“Kapitainak”:  Hiru talde, talde bakoitzak bere kapitainak 
egiten dituen soinuak jarraitu beharko dituzte (tanborra, 
marakak, txistua... 
 
“Dantza itsua”:  Binaka baten begiak eztalita besteak 
gidatzen du dantza egiten. 
 
“Keinuak”:  keinuen bidez herri kirolen olinpiadak 
(sokatira, harrijasotzaileak, txingak, aizkolariak, pilota, 
segalariak...). 
 

LASAITASUNA 
 
“Oztopoak”:   Oztopoak gimnasioan jarri, bikoteka batek 
gidatu beharko du gimnasiotik begiak eztalita daramana. 
 
 
 
 
 
 
 
 
DUTXA 

DEBA GOIENEKO MINTEGIA 16 

 

 
10. saioa 

 
 

EDUKIN BLOKEA: GORPUTZ ADIERAZPEN ETA KOMUNIKAZIOA  
 
UNITATE DIDAKTIKOA: : Irudimenarekin jolasten 
 
HELBURUAK: Deshinibizioa, musikarekin jolastu eta gozatu. Keinuz eta 
mugimenduz komunikatzea. 
 
KONPETENTZIAK: 2, 4, 6, 8.        
 
MATERIALA: Musika aparatoa, musikako CD ak, baloiak edo pilotak eta 
uztaiak 

 
1. zikloa 

BEROKETA 
“Ver ver aras lana”:  Bakoitzak uztai batean hiru pilota 
edo objektu ditu, seinalea emandakoan bakoitzak besteen 
pilotak lapurtzera juan beharko da bere uztaira ekarriz. 
Irabazlea bere uztaian beratzi pilota lortzen duena izango 
da. 
“Harrapatzaileak”:  Seinalea entzuterakoan, denak denen 
kontra joango dira harrapatzera, harrapatutakoak eskua 
buruan eramango dute, baina jarraituko dute harrapatzen, 
jolas bukatzen da denak harrapauta daudenean. 
 

ATAL NAGUSIA 
 
“Play back”:  Talde batzuk osatu eta bakoitzari abesti bat 
eman, denbora utzi play backa prestatzeko eta gero 
besteen aurrean antzezteko. 
 
Aldaera: Aurreko berdina baina musika erabili gabe. 
Gorputzaren mugimenduen bitartez adierazi beharko dute 
zein abeslari edo abesti den. 
 
“Keinuak”: Keinuen bidez, taldeka, kirolak asmatu. 
Denbora bat eman prestatzeko eta besteen aurrean  
antzezteko (tenis, saski, surf, rugbi, boxeoa, eskalada, 
karate, futbola, eskubaloia...). 
 
 Aldaera: Taldeka keinuen bidez telebistako programak 
antzeztu beharko dute. 
 

LASAITASUNA 
 
Denen artean borobil bat osatu eskuak ematen eta euren 
artean pasatu beharko dute uztai bat. 
 
DUTXA 

